
 
 

 

 4تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ همکارۍ ته رابولي.  په دغه پتهښت تاسو نپه درافغان جرمن آنلاین 

 مخکې په ځیر و لولـئهیله من یو خپله لیکنه له رالیږلو ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۶۱/۵۰/۳۲۰۲                  پوهندوی آصف بهاند 

 

 په اوسني فرهنگي بهیر کې 
 

 د استاد عبیدالله درویش دُراني دریځ 
 

 برخه یمه رد 
 

 
 

 لۀ زړۀ ورپسې ژاړم  ،يو زړۀ مې درد ک
 ورپسې ژاړم   ، ان چې مې وي مـړۀـدښمن

 

 شریک کړم انۀ دې د هر چا په غم ـتـلـیـب
 سې ژاړم ـې او زۀ ورپـل درومــار د بــی

 

   پر ژوند، هنر او مقبولیت باندې دُراني د درویش
 د درویش د ورځې په مناسبت د ځینو قلموالو نظریات: 

 

د درویش پر ژوند، هنر او مقبولیت باندې چې څه لیکل شوي او زما له نظره تېرل شول، ما ته دا هیله پیدا شوه چې  
اوسنۍ زمانه کې د بې مسؤلیته فیسبوکي اپلتو تر څنگ موږ داسې قلموال او د فکر خاوندان هم لرو چې د نن او  په  

سبا لپاره حساب پرې کېدای شي. دوی د درویش د فکر، هنر او اثارو تر لوستلو وروسته، د درویش په باب لیکنې 
مناسبت، د ده د فرهنگي دریځ او افکارو په باب    کړې دي. دا لاندې یې څو هغه بېلگې دي چې د درویش د ورځې په 

 :او زه یې دلته د درویش دُراني د فرهنگي شخصیت د درناوي لپاره بیا خپروم لیکل شوې دي

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

   لارمل: اللهنقیب
 

م    ۱۹۵۳»عبید الله چې پۀ ادبي کړیو کې د دروېش دوراني پۀ نامه یادیږي، د سویلي پښتونخوا پۀ کوټه ښار کې د  
کال پۀ شاوخوا کې وزېږېد. لومړنۍ او لوړې زده کړې یې پۀ خپله سیمه کې کړې او د کوټې لۀ بلوچستان اکاډمۍ نه 

 یې پۀ انګلیسي ادبیاتو کې ایم اې کړې ده. دی اوس د همدې پوهنتون د ادبیاتو استاذ هم دی. 
 

لر و برو پښتنو د چاپیريال او فکر پلوشې یې دروېش دورانی د پښتو د تېرو دوه نیمو لسیزو نماینده شاعر دی، چې د  
 پۀ شعر کې د اوچتو خیالونو او ژور عاطفي تړون پۀ بڼه څرګندې دي. 

 

 دروېش تر نورو شاعرانو د پښتو پۀ ساډوبي حال ډېر غمجن دی:
 

 دا چې ځړېـږي مخامخ درته پۀ دار سرونه
 پۀ دې وطن کې به همدغه وو د کار سرونه

 

 همېشه وړي پۀ زورهوږي یې هسې هم غاصب 
 کشکې دا ځل زموږ غنم وکړي د مار سرونه

 

مه کلیزه ده. دغه ورځ د دروېش صیب   ۷۰مه د دې عظیم او ستر شاعر ښاغلي دروېش دراني د زوکړې  ۴نن د مې  
 ژوند، هنر، شعر او خدمت ته ځانګړې شوې ده.

 

 د پښتنو دغه عظیم شخصیت ته دې رب ج اوږد، خوشحاله او د خیر عمر ورکړي!« 
 

 :قیاسشاه ابراهیم
 

»اکثر چې زۀ مشاعرو کې څوک شاعر واورم یا یې په سوشل میډیا وګورم نو د شعرونو یې یو شان تاثر او خوند  
وي خو چې کله یې کتاب ګورم نو هغه خوند او مزه یې نه وي شاید کتاب کې یې د معیار په ځای مقدار ته ډیر پام  

معیاره شعرونه غزلې نظمونه پکې شاملې وي چې د بوریت سبب ګرځي او ذهن ځان ته هغومره کړای وي او ډیر بې  
متوجۀ کولے نه شي خو یو څو مې داسې شاعران هم لوستي چې کتاب یې د شروع نه تر اخره د معیار داسې نمونې  

ستاذ درویش درانی دی  دي چې یوه لمحه هم د لوستونکي ذهن نه پریږدي چې بل طرفته واوړي چې یو په هغو کې ا
چې د شروع نه تر اخره یې د خپل اسلوب تسلسل جاري ساتلے او تر دې که پوره کتاب یې په یو محفل کې ولولې  

 '...« نو په یقین سره به مو زره برابر هم بوریت ته ورنکړي، 'په کاڼي کې هنداره
 

  میاخیل: بارکوال
 

»استاد دروېش درانی زما په ادبي ژوند کې لږ تر لږه په هغو شخصیتونو کې دی چې په هره لنډه او اوږده شخصي  
ترې اورېدلې او زده کړې دي، د ده او ادبي ناسته، غونډه، سېمینار او کانفرنس کې مې ډېر څه او ډېرې نوې خبرې  

چې څنګه شعر ډېر په فصیحه او ساده ژبه دی خو له نوښتونو او شعري ښایستونو ډک دی، همداسې یې خبرې هم  
تل په ظاهر ساده او عام فهمه وي خو ډېرې ژورې او نوې وي او لوی کمال یې دا دی چې اکثر ګرانې خبرې له  

ي چې د هرې ذهني کچې مخاطب نه یواځې دستي په پوهېږي بلکې زړه او ذهن  ساده مثالونو سره دومره اسانه کړ
ته یې لوېږي او اثر ورباندې کوي. د پښتو په معاصرو شاعرانو او لیکوالو کې دروېش درانی یو غنیمت شخصیت  

م خپله  دی چې د کار او هنر خواږه یې تر لر و بر وطنه رسېدلي او هر څوک یې په عظمت قایل شوي دي، که څه ه
هغه د خپل تخلص غوندې یو دروېش انسان دی او د چا له ستاینو او لمانځنو ډېر لرې دی خو پکار دی موږ داسې 
اتلان پر ژوند وستایلو چې ټول ژوند یې د خپلې ژبې، خاورې او ولس د هوساینې او سوکالۍ په ارمان د زړه وینې 

 څڅولې وي« 
#DarweshDay 
#4MayDarweshDay 

 :  رحمانيگلرحمان 
 

نامتو ادیب، استاد او کره کتونکي دروېش درواني د زوکړې ورځ ده. د غزل داسې شاعر چې د  نن د پښتو ژبې د  »
پښتني ولسي ژبې او فرهنګ ډېرې زرینې تابلوګانې یې په شعر واړولې او د خپل غزل د ښکلا په نندارتون کې یې  

، نصحت او کنایو په ژبه ژوند ور پر هنر مینو وکتلې او ذوقمنو لوستونکو ته یې د مینې، رمز، راز، ننګونې، پېغور
 : زده کړ. مینه، مهرباني او عاطفه یې ور وښوده

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 بېلتانه دې د هر چا په غم شریک کړم
 یار د بل درومي او زه ورسره ژاړم 

 : یا
 تا کوی شوی خو تا یاره جوړه نه کړه
 زما زړه نه دې هنداره جوړه نه کړه

 

 با وجود ددې چې تاته لاره نه وه
 چا سره لاره جوړه نه کړه ما له بل 

 

له پنځو بیتونو نه اوږدوي او د  استاد دروېش ګڼ شعري ژانرونه کارولي، خو هغه د غزل شاعر دی، غزل یې 
 . مضمون له اړخه یې هر غزل او د غزل هر بیت بلا خبرې او خواږه تصویرونه لري

 

کې نوې تراژیدي سر وهي، په ناورین پسې  دا چې په پښتني خاوره له پخوا نه ناورین روان دی او هره ورځ په  
 :ناورین ګورو؛ د دروېش غزل یې هم متاثر کړی او د تراژیدیو ګڼ تصویرونه یې خوندي کړي

 
 څه له دعوه کوې چې خپل کور ته فایده دې راوړه 

 لمر دې له ځانه سره وړی و او شپه دې راوړه 
 :یا

 لحده نیسه یې قرار په غېږ کې 
 در سپارویو دردېدلی او خوږمن 

 

 دي پرهرونه یې د ستورو په شان
 د کهکشان زخمي بدن در سپارو

 : یا
 یو لاس مې پروت و د سینې په ژور زخم باندې
 او بل مې پورته کړ همدې حال کې دعا ته خدایه 

 
 : ده خبره ده او دا هم د

 د وطن په هدیرو کې وي دروېشه
 هره شپه نرۍ ژړا او څراغونه 

 :یا
 داسې یوه جنګ لره روان دی اې مورې زوی دې 

 چې ته هم د بري ورته دعا کولی نه شې 
 

څه موده وړاندې مې د شعري اسطورو په اړه د لیکنې هوډ وکړ، اسطوره له ډېرو لرغونو زمانو زموږ پر هنر او 
یې د  فکر واکمنه ده، خو شعر کې په خپله دودیزه او فرهنګي بڼه را څرګندېږي او د شعر د ژبني چاپېريال ځمکه  

 ودې لپاره ښه مناسبه ده. یو شاعر وایي:  
 

 دا ویل کېږي چې دوې خویندې له جنته راغلې 
 او په هغو کې یوه ته شوې او یوه شوه سپوږمۍ 

 

 یا:
 اسمان ته لار د ختو نشته

 لیلا او مجنون په عاشقۍ ختلي دینه
 
 

فرهنګي تاریخ او پوهې سره یې زموږ اشنایي همدا دوې اسطورې شاعرانه شوې، خوند او رنګ یې موندلی دی، له  
زیاته کړې ده. دا چې استاد دروېش په پښتني کړو وړو، دود دستور او فولکلور ښه خبر دی، د ګڼو پښتني او شرقي 
اسطورو بېلګې یې په غزل کې را څرګندې شوې، ما د » دروېش او څراغ« په نوم ځانګړې څېړنیزه مقاله ورباندې 

 لیکلې ده.

 ستا د زړه و خواته در روان دی بل سړی دا 
 دغه کلي خان دی بل سړی  زه نه یم اوس د

 

 دروېشه دې وطن کې دی بس دا عجب دستور
 چې توري یو سړی وهي او خان دی بل سړی 

 

لکه چې یاده شوه د دروېش صاحب غزل د مینې او عاطفې استازی دی، ددغه د کلام پیغامونه ډېر سخت زړي هم د 
ي ډالۍ نازوي، انسان له خپل اصلي هویت او شخصیت سره تړي، له تکبر او نفرت یې ژغوري، یاني  مینې پر اله

 په هېڅ صورت نه غواړي چې دده د یوه عاطفي غزل له لوستنې وروسته همغه لومړی کس پاتې شي. 
 

 زړه مې درد کوي له زړه ورپسې ژاړم 
 دښمنان چې مې وي مړه ورپسې ژباړم

 

 چا په غم شریک کړمبېلتانه دې د هر 
 یار د بل درومي او زه ورپسې ژاړم 

 

له رحمان بابا وروسته که چا په پښتو غزل کې نرمه، ساده او ولسي ژبه په هنري اندازه او بشپړ شعري کیفیت 
کارولې وي، د ټولو په سر کې به دروېش درانى وي، لنډ بحرونه، ترکیبونه، خپلو ځانګړو کلمو، تصویرونه او د  

دی او د شاعرۍ ډېر کم داسې مینه وال به  ولسي محاورې، پښتني زمان او مکان کارول د هغه ځانګړی مهارت  
 ومومو چې د دروېش صاحب یو نیم غزل یې په یاد نه وي. پاک رب دې استاد ته سوکاله او اوږد عمر ورکړي.  

 

د زوکلیزي او ورځې په بانه یې خپلې دا خبرې په داسې بیتونو پای ته رسوم چې د غونډو د ویاندویۍ پر مهال مې د 
 شېبو کې تل تکرار کړې دي: پای یا مخه ښې 

 
 چې بیا نه توره پورته شي نه سر په وینو رنګ شي 

 باداره دغه جنګ دې د وطن اخري جنګ شي
 

 که زړونه سره یو کړو او لاسونه سره ورکړو
 دا کاڼي به لالونه شي دا بوټي به لونګ شي

 یا:
 موسم بدل دی ښایي تللي مرغان بېرته راشي

 وان بېرته راشيو خپل وطن ته د کډوالو کار
 

 دروېشه داسې به ونه شي چې زموږ هدیرې
 « سپین ږیري واړه کړي ستانه او ځوانان بېرته راشي

#DarweshDay 
#4MayDarweshDay 

 
 بیا نور

